
ᑮᓇᐅᔭᑦ ᐊᑐᖅᑕᐅᓂᐊᕐᓂᖏᑕ ᐱᖁᔭᖅ, ᐊᐃᐱᕆ 1-ᒥᑦ ᔫᓂ 30, 2002-ᒧᑦ 
(ᐊᖏᕈᑕᐅᔪᖅ ᒫᑦᓯ 6, 2002) 

 
ᐃᒪᐃᑉᐸᑦ ᑲᒥᓯᓇᒥᙶᖅᑐᖅ ᑐᓴᒐᒃᓴᖅ ᑕᑯᒃᓴᐅᓂᖃᖅᐸᑦ ᐊᒻᒪᓗ ᑮᓇᐅᔭᑦ 
ᐊᑐᕈᑕᐅᓂᐊᕋᓱᒋᔭᐅᓂᖏᓐᓂᒃ ᑕᑯᒃᓴᐅᓂᖃᖅᐸᑕ ᐃᓚᓕᐅᔾᔭᐅᓯᒪᔪᒧᑦ ᑐᓴᒐᒃᓴᒧᑦ, ᑖᒃᑯᐊ 
ᑮᓇᐅᔭᑦ ᖃᔅᓯᐅᓂᖏᑦ ᑎᑎᕋᖅᑕᐅᓯᒪᔪᑦ ᓇᓗᓇᐃᖅᓯᒪᔾᔪᑎᒥᑦ ᑖᔅᓱᒧᖓ ᐱᖁᔭᕐᒧᑦ 
ᐱᖁᔭᐅᓯᒪᕗᑦ ᐅᐃᒍᓕᐅᔾᔭᐅᒋᐊᖃᖅᓗᑎᒃ ᐋᖅᑭᐅᒪᐃᓐᓇᕈᑎᓄᑦ ᐊᐅᓚᔾᔪᑎᓄᑦ ᐊᑐᖅᑕᐅᔪᓄᑦ 
ᓄᓇᕗᑦ ᒐᕙᒪᒃᑯᖏᓐᓄᑦ ᐊᑐᕈᑕᐅᓪᓗᑎᒃ ᐊᐃᐱᕆ 1-ᒥᒃ ᔫᓂ 30, 2002-ᒧᑦ; 
 
ᑕᐃᒪᓕ, ᓄᓇᕗᒻᒧᑦ ᑲᒥᓯᓇᐅᔪᖅ, ᐅᖃᐅᔾᔭᐅᓪᓗᓂ ᐊᖏᕈᑕᐅᓪᓗᓂᓗ ᒪᓕᒐᓕᐅᖅᑎᓄᑦ, 
ᐊᑐᓕᖅᑎᑦᑎᕗᖅ ᐊᑖᓂ ᑎᑎᕋᖅᓯᒪᔪᓂᒃ: 
 
ᑐᑭᖏᑦ 
1. ᓇᓗᓇᐃᔭᖅᓯᒪᓂᖏᑦ ᑎᑎᕋᖅᑕᐅᓯᒪᔪᑦ ᐊᕕᒃᓯᒪᓂᖓᓂᒃ 1-ᒥᑦ ᑕᕝᕙᓂ 
ᑮᓇᐅᔭᓕᕆᓂᕐᒧᑦ ᐊᐅᓚᑕᐅᔾᔪᑎᖏᓐᓄᑦ ᐱᖁᔭᕐᒥᒃ ᐊᑐᕈᑕᐅᕗᖅ ᑖᔅᓱᒧᖓ ᐱᖁᔭᕐᒧᑦ. 
 
ᐊᑐᕈᑕᐅᓂᖓ 
2. ᑖᓐᓇ ᐱᖁᔭᖅ ᐊᑐᕈᑕᐅᕗᖅ ᐊᐃᐱᕆ 1-ᒥᒃ ᔫᓂ 30, 2002-ᒧᑦ, ᑮᓇᐅᔭᓕᕆᓐᓇᐅᑉ 
ᐊᕐᕌᒍᖓᑕ ᐃᓗᐊᓂ ᐃᓱᓕᕝᕕᖃᖅᓗᓂ ᒫᑦᓯ 31, 2003-ᒧᑦ. 
 
ᐃᓚᒋᐊᕈᑕᐅᔪᑦ 
3. (1) ᑮᓇᐅᔭᓂᒃ ᐊᑐᖅᐸᓪᓕᐊᔪᓐᓇᖅᐳᑦ, ᒪᓕᒍᑎᖃᕐᓗᑎᒃ ᑮᓇᐅᔭᓕᕆᓂᕐᒧᑦ 
ᐊᐅᓚᑕᐅᔾᔪᑎᖏᓐᓄᑦ ᐱᖁᔭᕐᒥᒃ, ᐱᔾᔪᑕᐅᓂᐊᖅᑎᓪᓗᒋᑦ ᐊᒻᒪᓗ ᖃᓄᑎᒋ ᖃᔅᓯᑐᕐᓂᖏᓐᓂᒃ 
ᐊᑐᖅᑕᐅᔪᓐᓇᖅᑐᓂᒃ ᐋᖅᑭᒃᑕᐅᓯᒪᔪᓂᒃ ᑕᕝᕙᓂ ᐃᓚᖓᓂᑦ 1 ᓇᓗᓇᐃᖅᓯᒪᔾᔪᑎᒥᒃ 
ᑎᑎᕋᖅᑕᐅᓯᒪᔪᓂᒃ. 
 
ᐊᑭᑐᓛᑦ ᐊᑐᖅᑕᐅᔪᓐᓇᕐᓂᖏᓐᓄᑦ 
 (2) ᑲᑎᓪᓗᒋᑦ ᖃᔅᓯᐅᓇᔭᕐᓂᖏᑦ ᑕᒪᐃᓐᓂᒃ ᑮᓇᐅᔭᑦ ᐊᑐᖅᑕᐅᕙᓪᓕᐊᔪᑦ 
ᐱᔪᓐᓇᖅᑎᑕᐅᓪᓗᑎᒃ ᑖᔅᓱᒨᓇ ᐱᖁᔭᑎᒍᑦ $ 169,331,000 ᐅᖓᑖᓅᕆᐊᖃᙱᑦᑐᖅ.  
 
ᐃᓱᓕᓐᓂᖓ ᑮᓇᐅᔭᑦ ᐊᑐᖅᑕᐅᔪᓐᓇᖅᑐᑦ 
4. ᐱᔾᔪᑎᒋᓪᓗᒍ ᑎᑎᕋᖅᓯᒪᔫᑉ ᐊᕕᒃᓯᒪᓂᖏᑦ 36 ᐊᒻᒪᓗ 37 ᑕᕝᕙᓂ ᑮᓇᐅᔭᓕᕆᓂᕐᒧᑦ 
ᐊᐅᓚᑕᐅᔾᔪᑎᖏᓐᓄᑦ ᐱᖁᔭᕐᒥᒃ, ᑕᕝᕙᓂ ᐱᖁᔭᕐᒥᒃ ᑮᓇᐅᔭᓂᒃ ᐊᑐᕈᑎᖃᕈᓐᓇᖅᑎᑦᑎᕗᖅ 
ᐊᑐᕈᑕᐅᖁᔭᐅᔪᓄᑦ ᓇᓗᓇᐃᖅᑕᐅᓯᒪᔪᓄᑦ ᐊᒻᒪᓗ ᖃᔅᓯᐅᓇᔭᕐᓂᖏᓐᓂᒃ ᑮᓇᐅᔭᑦ 
ᐋᖅᑭᒃᑕᐅᓯᒪᔪᑦ ᓇᓗᓇᐃᖅᓯᒪᔾᔪᑎᒥᒃ ᐃᓱᓕᕝᕕᖃᖅᐳᖅ ᔫᓂ 30, 2002-ᒥᒃ. 
 
ᑮᓇᐅᔭᓕᕆᓂᕐᒧᑦ ᑎᑎᕋᖅᑕᐅᕙᓪᓕᐊᓂᖏᑦ 
5. ᑮᓇᐅᔭᖁᑎᒋᔭᐅᔪᑦ ᐊᑐᖅᑕᐅᔪᕕᓃᑦ ᒪᓕᒍᑕᐅᓪᓗᑎᒃ ᑖᔅᓱᒨᓇ ᐱᖁᔭᑎᒍᑦ 
ᓇᓗᓇᐃᖅᑕᐅᓯᒪᓂᐊᖅᐳᖅ ᑕᕝᕙᓂ ᒐᕙᒪᒃᑯᑦ ᑮᓇᐅᔭᖁᑎᒋᔭᖏᓐᓂᑦ ᒪᓕᒍᑎᖃᕐᓗᑎᒃ 

ᑎᑎᕋᖅᑕᐅᓯᒪᔪᑦ ᐊᕕᒃᓯᒪᓂᖏᓐᓂᒃ 72 ᐊᒻᒪ 73 ᑕᕝᕙᓂ ᑮᓇᐅᔭᓕᕆᓂᕐᒧᑦ 
ᐊᐅᓚᑕᐅᔾᔪᑎᖏᓐᓄᑦ ᐱᖁᔭᕐᒥᒃ. 
 
ᐱᖁᔭᖅ ᐊᑐᕈᑕᐅᔪᓐᓃᕐᓂᖓ 
6. ᑮᓇᐅᔭᓄᑦ ᐊᑐᖅᑕᐅᓂᐊᖅᑐᓄᑦ ᐱᖁᔭᖅ, ᓈᓴᐅᑎᖓ 2, 2002-03 ᐊᑐᓕᖅᐸᑦ, ᑮᓇᐅᔭᑦ 
ᐊᑐᖅᑕᐅᔪᑦ ᑕᕝᕙᙵᑦ ᐱᖁᔭᕐᒥᑦ ᓇᓗᓇᐃᖅᑕᐅᓯᒪᓂᐊᖅᐳᑦ ᐊᑐᖅᑕᐅᓂᖏᓐᓂᒃ 
ᓴᙱᓂᖃᖅᓗᑎᒃ ᑖᔅᓱᒥᖓ ᐱᖁᔭᕐᒥᒃ, ᐊᒻᒪᓗ ᑖᓐᓇ ᐱᖁᔭᖅ ᐊᑐᕈᓐᓃᕐᕕᖃᕐᓂᐊᖅᐳᖅ. 

ᖃᖓ ᓴᖅᑭᓐᓇᔭᕐᓂᖏᑦ 
 
 

ᑮᓇᐅᔭᑦ ᖃᔅᓯᐅᓂᖏᑦ ᐊᑐᕈᑕᐅᑲᐃᓐᓇᕐᓂᐊᖅᑐᑦ  
ᐊᐃᐱᕆ 1-ᒥᑦ ᔫᓂ 30, 2002-ᒧᑦ 

ᐃᓚᖓ 1 
 
ᓂᕈᐊᕐᓂᖅ 1: ᐊᐅᓚᑦᑎᔾᔪᑏᑦ ᐊᒻᒪᓗ ᒪᑭᒪᔾᔪᑎᖏᑦ 
 
ᑭᓱᓄᑦ 
ᓈᓴᐅᑖ 

 

ᐱᔾᔪᑎᖏᑦ ᖃᔅᓯᐅᓂᖏᑦ 

1. ᒪᓕᒐᓕᐅᖅᑎᑦ $2,659,000 
2. ᓯᕗᓕᐅᖅᑎᓕᕆᔨᒃᑯᑦ ᐊᒻᒪᓗ ᒐᕙᒪᐅᖃᑎᒌᑦᑐᓕᕆᔨᒃᑯᑦ 2,215,000 
3. ᑮᓇᐅᔭᓕᕆᔨᒃᑯᑦ ᐊᒻᒪᓗ ᐊᐅᓚᑦᑎᔨᓕᕆᔨᒃᑯᑦ 11,327,000 
4. ᐃᖅᑲᓇᐃᔭᖅᑎᓕᕆᔨᒃᑯᑦ 4,615,000 
5. ᒪᓕᒐᓕᕆᔨᒃᑯᑦ 10,661,000 
6. ᓴᓇᔪᓕᕆᔨᒃᑯᑦ 16,245,000 
7. ᓄᓇᓕᖕᓂ ᒐᕙᒪᓕᕆᓂᖅ ᐊᒻᒪᓗ ᐃᖏᕐᕋᔪᓕᕆᔨᒃᑯᑦ 16,569,000 
8. ᐃᓕᖅᑯᓯᓕᕆᔨᒃᑯᑦ, ᐅᖃᐅᓯᓕᕆᔨᒃᑯᑦ, ᐃᓐᓇᕐᓂᒃ ᒪᒃᑯᒃᑐᓂᓪᓗ 1,681,000 
9. ᐃᓕᓐᓂᐊᕐᓂᓕᕆᔨᒃᑯᑦ 39,417,000 
10. ᐋᓐᓂᐊᖃᙱᑦᑐᓕᕆᔨᒃᑯᑦ ᐊᒻᒪᓗ ᐃᓄᓕᕆᔨᒃᑯᑦ 36,759,000 
11. ᐃᑯᐱᕝᕕᓕᕆᔨᒃᑯᑦ 8,238,000 
12. ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 18,945,000 

 ᐊᐅᓚᔾᔪᑏᑦ ᒪᑭᒪᔾᔪᑎᒃᓴᐃᓪᓗ ᑮᓇᐅᔭᓄᑦ ᐊᑐᖅᑕᐅᓂᐊᖅᑐᓄᑦ: $ 169,331,000

 ᑲᑎᓪᓗᒋᑦ ᐃᓚᒋᐊᕈᑕᐅᔪᑦ: $169,331,000

 
 


